
Савнă хĕр, хитре хĕр...  

 
                           В. П. Эхмере 
 

Савнă хĕр, 

Хитре хĕр, 

Юрататăн пулсассăн, 

Итле — купăс мĕн калать... 

«Санăн çутă илемшĕн 

Манăн шухăш пăтранать, 

Эпĕ сана курсассăн, 

Хĕвел тухнăн туйăнать...» 

Савнă хĕр! 

Хитре хĕр! 

Юрататăн пулсассăн, 

Итле — купăс мĕн калать... 

«Эсĕ куçран пăхсассăн, 

Манăн чĕре çĕкленет; 

Эсĕ сăмах хушсассăн, 

Манăн чунăм çĕкленет...» 

Савнă хĕр! 

Хитре хĕр! 

Юрататăн пулсассăн, 

Итле — купăс мĕн калать... 

«Сана чунтан юратса 

Ыталаса макрăттăм, 

Сана пăхса, савăнса 

Ĕмĕр санпа пулăттăм...» 

Савнă хĕр! 

Хитре хĕр! 

Юрататăн пулсассăн, 

Итле — купăс мĕн калать... 

«Сана чунтан юратса 

Ыталаса макăрăттăм, 

Сана пăхса, савăнса 

Санпа кăна пурнăттăм». 

Савнă хĕр! 

Хитре хĕр! 

Эсĕ мана та саван, 



Ăна купăс каламасть... 

